
GOUVÈNÈ CUOMO PIBLIYE LÈT KI MENASE AKSYON JIDISYÈ SI CSX PA 
REKONSTWI PON WOUT TREN WHITESBORO  

  
Gouvènè Cuomo: “Aksyon ak omisyon CSX yo kreye yon danje pou sante ak 

sekirite piblik akoz kondisyon sou pwopriyete ou an, sa enkli yon konsepsyon 
defayan nan pon an. Kondisyon sa yo koz inondasyon ak domaj sou pwopriyete, 

ki konstitye yon pwoblèm yo dwe imedyatman korije pou ka pwoteje sante ak 
sekirite piblik la...”  

  
  
Gouvènè Andrew M. Cuomo jodi a te pibliye yon lèt bay CSX kote li menase aksyon 
jidisyè si pon wout tren CSX nan Vilaj Whitesboro nan Konte Oneida pa rekonstwi. 
Inondasyon se yon evènman ki komen sou pon an epi li vin yon danje konsiderab pou 
sante ak sekirite piblik pou kominote lokal la.  
  
Tèks konplè lèt la disponib anba la a.  
  
Prezidan ak Direktè Egzekitif Jeneral, James M. Foote  
Syèj Prensipal Konpayi CSX  
500 Water Street, 15th Floor  
Jacksonville, FL 32202  
  
Chè Mesye Foote:  
  

M ap ekri pou m avize CSX Eta a gen entansyon pou l pouswiv aksyon jidisyè 
kont CSX paske li pa rekonstwi pon sou wout tren ki lokalize nan Vilaj Whitesboro, 
Konte Oneida, ki travèse Sauquoit Creek. Aksyon ak omisyon CSX yo kreye yon danje 
pou sante ak sekirite piblik akoz kondisyon sou pwopriyete ou an, sa enkli yon 
konsepsyon defayan pou pon an. Kondisyon sa yo kreye inondasyon ak dega nan 
pwopriyete, ki konstitye yon pwoblèm yo dwe imedyatman korije pou ka pwoteje sante 
ak sekirite piblik la, jan nou detaye pi ba a.  
  

Pwoblèm ki genyen ak pon sa a yo pa nouvo. Inondasyon se evènman ki komen 
nan lokal sa a akoz move konsepsyon pon an ki koz debri ak akimilasyon glas ki kreye 
yon danje kontini ak konsiderab pou sante ak sekirite piblik pou kominote lokal la, sa 
enkli, men li pa limite a, kay ak antrepriz ki sou oubyen tou pre Ellmore Drive, Ellis 
Avenue, Ablett Avenue ak Sauquoit Street epi estasyon ponpaj egou Konte a posede 
a. Pèmèt danje sa a pou l kontinye rete sou pwopriyete a ap kreye yon ris konstan pou 
sekirite rezidan New York, dega kont kay ak pwopriyete, depans pou pwopriyetè byen 
ki gen pwopriyete yo andomaje oubyen detwi epi depans pou eta a, konte a, vil ak vilaj 
la, tout nèt pral kontinye reponn ak akimilasyon glas ak debri nan lokal sa a.  
  

https://www.governor.ny.gov/sites/governor.ny.gov/files/atoms/files/James_M_Foote_President_and_CEO.pdf
https://www.governor.ny.gov/sites/governor.ny.gov/files/atoms/files/James_M_Foote_President_and_CEO.pdf


Jiskaprezan, Eta a ak lokalite konsène yo angaje plizyè milyon dola nan lajan 
kontribyab pou aktivman siveye pon an, epi devlope, konstwi, ak ekzekite mezi 
koreksyon akoz mankman kontini CSX pou li ranplase pon nou sòt site a.  

  
Eta a ak lokalite konsène yo diskite sijè a nan plizyè okazyon ak CSX, epi CSX 

gen konesans de danje pon sa a kreye. Jiskaprezan, sepandan, CSX pa konfime li pral 
ranplase pon sa a. Nati kwonik pwoblèm lan rann li klè, sepandan, aksyon pa moso pa 
pral sifi. Yo dwe ranplase pon an. Mankman nan fè sa etabli yon ensifizans swen 
nesesè bò kote CSX epi kèlkeswa reta adisyonèl pral konstitye yon move jesyon ki, 
nan meyè ka a, iresponsab, epi nan pi move ka a, volontè bò kote CSX ki pral pote 
domaj kontini pou eta a, lokalite ak pwopriyetè byen.  
  

Lèt sa a anile kèlkeswa lòt diskisyon ki te gen anvan sou, oubyen pwopozisyon 
konsènan, fè ak sikonstans fondamantal ki lye ak sitiyasyon sa a. Nou mande anplis 
pou w konsève tout dokiman ak enfòmasyon, sa enkli imel ak dokiman elektronik, ki lye 
ak sijè sa a. Si ou gen kèlkeswa kesyon konsènan sijè sa a, tanpri kontakte Avoka 
Prensipal mwen an, Alphonso David nan 212-681-7753.  

  
Sensè Salitasyon,  

  
  

Andrew M. Cuomo  
  

  
cc: Chèf Egzekitif Konte Oneida, Anthony Picente  

Senatè Ameriken Charles Schumer  
Senatè Ameriken Kirsten Gillibrand  
Senatè Eta New York Joseph Griffo  
Fanm Asanble nan Eta New York Marianne Buttenschon  
Komisè nan Depatman Transpò a (Department of Transportation) Paul Karas  

